
བླ་མ་གཡུང་དྲུང་གི་ཡུལ་དུ་བཅར་འདྲི། 

ལེ་ཚན་བཞི་པ། 

ལོ། ༧༦ 

མིང་། བཀྲ་ཤིས་ཀུན་མཛེས། 

 

དྲི་བ། ཨ་ཕྱི་ལེ་རང་གི་ཆུང་དུས་ཀྱི་མི་ཚེའི་སྐོར་ཉུང་ཞིག་ཞུའི་

ན་ལེ། 

ལན། ང་ཞ་ཆུང་ཙ་ན་དམྱལ་བ་ཅན་འདུག་ནོ་ནོ་ལེ། དེ་ཙ་ན་མོ་ཊོར་མི་འདུ

ག་ཡ། གཞུང་ནས་ར་ཤན་(ration)མི་འདུག་ཡ། ང་ཞ་ཕྲུག་གུ་ཙ་ན་ཡིད་དུ་ཡོད

་མཁན་ཞིག་ང་ཞའི་ཨ་ཕོ་ཏོ་ལ་ཟེར་ཏེ་ཡོད་པ་ཨོ་དེ་ཕོ་ཏོ་ལེ་ཁ་འགོ་

མ་ང་ཞ་སོང་པ་ཡིན་བ། ཕྲུ་གུ་ཙ་ན་ཡིན་ནོག་ང་མནའ་མ་མ་བྱོ་ཙ་ན་སྐྱབ

ས་མགོན་རིན་པོ་ཆེ་དང་རྒྱལ་བ་རིན་པོ་ཆེ་བསྐྱོད། དེ་སྔོན་ལ་ཉ་ཆུ་

ནོར་བུ་ས་ཧེབ་དང་དགེ་སློང་ཞིག་བཞུགས་ཏེ་འདུག་པ་རྡོ་རྗེ་གདན་ཀུ

ན་ལ་དགོན་པ་བཞངས་མཁན་ཞིག་མིང་བོ་བརྗེད་དེ་རག་ཅི་ལོ་ག་རེ། དེ་ཀུ

ན་གྱི་ང་ཞ་ཕྲུ་གུ་ཙ་ན་ང་ཞ་ཨོ་དེ་ཁ་བལྟ་སོང་ཡིན་བ། དེ་ཙ་ན་ནོར་

བུ་ས་ཧེབ་ལ་གཟེངས་བརྟག་ཞིག་ཐོབ་བྱས་ཡིན་ནོག་ཟེར་དེ་མོ་ཊོར་ལམ་

བྱོ་འདུག་པ།དེ་ཁ་ན་མོ་ཊོར་ཐག་པ་བཏགས་ཏེ་བཀྲུད་དེ་ཁྱོང་འདུག་པ་

འགོ་མ་མོ་ཊོར་ཁྱོང་ཙ་ན། དེ་སྩོགས་བྱོ་ཡིན་ཁྱོང་ཡིན་ཞིག་དག་ས་མོ

་ཊོར་འདོད་སྙིང་ཞིག་ཅི་ཡོད། ང་ཞ་ཕྲུ་གུ་ཙ་ན་ཨོ་ཏོ་སྩོགས་བྱོ་ཡི

ན་ཞིག་མོ་ཊོར་ཁྱོང་འདུག་ཡ། དེ་ནས་ལོ་གཉིས་གསུམ་རྟིང་ན་སྐྱབས་མ

གོན་དང་རྒྱལ་བ་བསྐྱོད་ཡ་ང་ཞ་ཨོ་དེ་ཙ་ན་འབྲོག་ལ་ཡོད་པ་ཡིན་ཡ་དེ



་ནི་དེ་ཁ་རིན་པོ་ཆེམཇལ་བ་སོང་ཡིན་ཡ་ང་ཞ་ཕྲུ་གུ་ཙ་ན། ང་ཞ་མོ་ཊོར

་འགོ་མ་བསླེབས་ཙ་ན་མཐོང་པ་ཡ། ད་དག་ས་ལ་དྭགས་ལ་མོ་ཊོར་དང་ཡར་རྒྱ

ས་ག་ནས་གར་བསླེབས་པ་ནོག ། གླེ་དང་ཇམྨུ་ཞག་གཅིག་ནང་བསླེབས་པ་ནོག 

། བསོད་བདེ་ནི་བསོད་བདེ་ཅན་དང་འཇིགས་པོ་ནི་འཇིགས་པོ་ཞིག་གང་འདུ

ག་ཡང་མིན་ཚུག་ག་ནོ་ནོ། རི་འགྲུལ་བ་མ་ཉན་མལ་ལ་འགྲུལ་པ་མ་ཉན་ང་ཞ

འི་གམ་ཡུལ་ཀུན་ལ་ཁ་ཅིག་སི་པའི་འགྲུལ་འཇུག་པ་མེད། ཨ་ཕྲང་ཀུན་ནི་

ཁར་འགྲུལ་འཇུག་པ་མེད་ཆ་འཇུག་པ་མེད་དུད་འགྲོ་བ་གླང་བལྟ་འགྲུལ་བ

་མེད། དག་ས་ཧ་ལ་་་་་་་་དག་ས་ཨོ་ན། ང་ཞ་ཕྲུག་གུ་ཙ་ན་ང་ཏི་ཡིན་ན་ས

་ཀྱད་པོ་བཏབས་སྟེ། གྲོ་དང་ནས་པོ་བཏབས་སྟེ་ཞིང་རྨོས་སྟེ་འདི་ན་བ

ཏབས་འདི་ན་རྨོས་འདི་ན་ཐགས་སྟེ་ཅང་ར་ཤན་མུ་མི་འདུག་ལེ་ཡ། མེ་དྲུ

ད་ཟེར་མཁན་མི་འདུག་ཤིང་བོ་ང་ཞ་འགོ་མ་ཁྱོང་བྱ་ཡིན་འདི་ཁ་འགོ་མ་

སྦུར་རྩེ་ཟེར་དེ་ཡོང་བྱ་ཡིན་དེ་བོ་རྩིགས་བྱ་ཡིན་ན་ལོང་ཟེ་ཟེར་

དེ་ཡོང་བྱ་ཡིན་དེ་བོ་རྩིགས་བྱ་ཡིན་དེ་ནས་བི་ཅུ་ཟེར་དེ་ཡོང་བྱ་

ཡིན་དེ་བོ་རྩིགས་བྱ་ཡིན་ཡ། ད་མེ་དྲུད་པོ་ཅབ་དྲུད་པ་དེ་བི་ཅུ་ལ་

སྤར་པ་མེ་དྲུད་མེད་ཙ་ན་ཐབ་བའི་མེ་དེ་ཙུག་བྱས་ཏེ་སྤུངས་སའི་ནང་

འདི་ཐབས་བའི་མེའི་ནང་དུ་ར་མའི་པི་ལི་བཀབ་དེ་འབོར་བྱས། དེ་ནི་འ

དི་ཁ་འཕུ་ཟེར་པ་འབར་བྱས། ཕྲུ་གུ་སག་ད་སོ་སོ་རང་གི་འབད་མཁན་ནི་

གྲོ་གཏང་སྟེ་ནས་པོ་གཏང་སྟེ་གྲོ་སྨིན་བྱ་མིན་སྲན་མ་དང་ནས་པོ་མ་

ནས། དེ་བོ་གཏང་སྟེ་ལྡན་དེ་ནང་ཡ་ཕྲུ་གུ་ལྔ་ཡོད་ཡ་བུ་ཚ་བུ་མོ་ལྔ། 

དེ་ཙ་ན་དམྱལ་བ་ཅན་ནོག་པ་འདི་དུས་པོ་ཀ་ན་ཡོད་ཀ་རེ། ད་འདི་ནང་2ཐུ

ན་རྐྱེན་མ་རྒྱལ་བ་འདུག ། གྲོ་བག་ཕྱེ་ཟེར་མཁན་ར་ཤན་ཟེར་མཁན་འདུག་

མིན་འདུག་ཅང་། མར་འོ་མ་འདུག་ཡ་ཏའ་ར་ལུག་བརྒྱ་དང་ལྔ་བཅུ་རིག་ང་ཞ

་ཀུན་ལ། བ་གླང་དྲུག་དྲུག་བེ་ཏོ་བསྲེས་པ་དགུ་དགུ་བོང་བུ་ལྔ་དྲུག

་དེ་ཚང་མ་སོས་སྟེ་སྲལ་དེ་འབོར་རེ་ནང་ས་ཀྱད་བཏབས་སྟེ་ཕྲུ་གུ་སག

་སོས་སྟེ་སྲལ་དེ་ཁྲལ་བསྡུ་བྱ་སྒྲིག་སྟེ་ཡིན་ཚུག་ཡ། དག་ས་ནི་ད་འ



དི་ན་བ་ཡིན་མིན་འདྲ་མིན་འདྲ་འགྱུར་སོང་ཧ་ལ། མེ་དྲུད་མ་ནི་ཡོང་

བྱས་མིན་ཟླ་གཉིས་གཉིས་གསུམ་བར་ལ་མེ་དྲུད་གཅིག་མ་ནི། དག་ས་མེ་

དྲུད་པོ་ནི་ཞག་གཉིས་གསུམ་མ་ནས་འཚོ་མི་འདུག ། སྔོན་མ་ཐབ་བའི་མེ་འ

ཕིངས་སྟེ་ནང་འདི་ཙུག་བྱོས་སྟེ་བཀབ་བྱ་ཡིན་ཡ། དེ་ནི་རྔོ་བ་ནི་ང་

ཞའི་རང་ཐག་ནང་གྲོ་དང་ནས་བཀལ་ཕྲུ་གུ་ཚང་ཀ་དེར་གཏོང་། ཕྲུ་གུ་ཚང་

མ་སི་ཀུལ་ལ་ཆ་ཙ་ན་ཨོ་དེ་བོ་བཀལ་ཏེ་གཏང་བྱས། མ་དམྱལ་བ་ཅན་འདུག་པ

།  

དྲི་བ། དག་ས་ང་ཏང་ནང་འགྱུར་བྱ་མང་པོའིག་མ་ཡོང་ས། ད་ཨ་ཕྱི་ལེ་བསམ

་པའི་ནང་དེ་མི་ཚེ་བོ་སྐྱིད་པོ་ཡིན་ནོག་བསམ་མ་རག་ག་དག་ས་མི་ཚེ་

བོ་སྐྱིད་པོ་ནོག་བསམ་མ་རག།། ཨ་ཕྱི་ལེ་ཐུགས་བསམ་ག་ཙུག་ཤིག་ཡིན།(9

:10) 

ལན། ང་ཞའི་ཧེ་སབ་ནང་དེ་ཙ་ན་དལ་མོ་འདུག་ཡ། ལས་འཁུར་ཚང་མ་དལ་མོ་འ

དུག། ཇ་འཐུང་ཡིན་བལ་འཁལ་ཡིན་ཧ་ཧ་ཧི་ཧི་གཏང་ཡིན་ཨ་ཅེ་ནོ་མོ་ཚང་མ

་འདུས་ཏེ་ཡོས་རྔོས་སྟེ་བཟའ་ཡིན་ཞིག་སྲན་མ་བཟོས་ཏེ་བཟའ་ཡིན་ཞིག 

། ཉི་མ་འདུག་བྱ་ཡིན་འདུས་ཏེ་ལོག་པ་གཏིང་སྟེ། ཇ་ཁུ་བསྐོལ་ཡིན་ཧ་ཧ

་ཧི་ཧི་གཏང་ཡིན་ཧ་བབས་གཏང་ཡིན་འདྲ་འདྲ་ཁྲོ་པ་ཚང་མ་རྩེས་གཏང་ཡི

ན་འདུག་བྱ་ཡིན་ཡ། ད་དག་ས་བུ་ལུ་ནས་ཕར་ལ་འདུག་ལོང་བོ་འདུག་མི་འ

དུག ། དེ་ཙ་ན་ཅང་ལྟོག་བྱས་དང་སྐོམ་བྱས་མེད་པ་ཡིན་རང་གི་འདི་ན་

གྲོའི་བག་ཕྱེ་བཟོས་ཏེ་ནས་འཐག་སྟེ་རྔམ་ཕྱེ་བཟོས་ཏེ་དཀར་འཁྱིལ་ན

ས་ཇ་ཁྱོང་འདུག་ཡ་འདི་སྩོགས་འཐུམས་སྟེ། ཇ་ཁྱོང་འདུག་ཡ་བལ་ཏི་ཨ་

བྱང་ཐང་ན་ཇ་ཁྱོང་ཡིན་འདུག་འོ་མ་ཀན་གྲས་ཁྱོང་འདུག ། མེ་དྲུད་ཁྱོང

་འདུག་རྩྭ་དང་ཕུག་མ་གཏང་ཡིན། དཀར་ཁྱིལ་དང་གླེ་ནས་ཅང་ཁྱོང་ང་མི་

འདུག་ཡ། ཁོང་ཀུན་ནི་ཁྱོང་མཁན་བོ་བཟོས་ཡང་བར་ལ་ཙ་བིག་ཙ་བིག་དཀར་

འཁྱིལ་ནས་ཁྱོང་ན་ཁྱོང། དུས་པོ་བདེ་མོ་འདུག་པ་མ་ན། ཨ་ཅེ་ནོ་མོ་ཚང



་མ་གཡུ་བཏགས་སྟེ་ཡོང་བྱ་ཡིན་གཡུ་གདན་་ཁ་སུའ་དྲུག་རིག་སུའ་ལྔ་

རིག་བཞི་རིག་ད་འོ་བཏགས་སྟེ་ང་ཞའི་སྔོན་མའི་སྣ་ལན་བྱོ་བྱ་ཡིན། 

སྣ་ལན་བོ་ཡི་ཟུག་བྱོས་སྟེ་བསླས་སྟེ་གསུམ་སྟབས་བྱོས་སྟེ་བཏག་བྱ

་ཡིན་ལེ་ཡ་ཨི་ཟུག་ག་ཙེམས་བྱ་ཡིན། ཙེམས་སྟེ་ནང་གཡུ་གདན་བོ་སྣ་ལན

་བོ་འདི་ཁ་རོག་བུ་དང་འདི་ཁ་རོག་བུ་གཏང་སྟེ་ནང་བལ་ལས་པི་ལི་འདི

་ཙུག་བྱས་སྟེ་བཅིངས་སྟེ་ནང་གཉིད་ལོག་ཙ་ན་ཕུད་མི་ཕུད་བྱས་གཡུ་ག

དན་བོ་ཨི་ཙུག་བྱས་སྟེ་ནང་མཉེ་ཅན་ཡ། འདི་བོ་བ་ཅན་ང་ཞ་ཆུང་ཙེ་ཟ་ན

་ང་ཞའི་ཨ་པྱི་ཚང་མ་འོ་དེ་སྩོགས་བྱོ་འདུག་ཡ། ད་དག་ས་གཡུ་གདན་བོ་

ཀ་རེ་ད་འི་ཟུག་བྱས་སྟེ་ནང་ར་བཏ་དེ་བསྐུད་པའི་བསྡམས་སྟེ་ནང་གཡུ

་གདན་བོ་ནི་གར་འཕངས་སྟེ་ཡོད། མི་འདུག་ལེ་འོ་ཟུག་གི་འཕངས་གཏང་

སྟེ་ནང་ཡ། ང་རང་ཡིན་ནང་བུ་མོ་གཅིག་པོ་ལ་གཏངས་སྟེ་ཏིན་ཡ་བུ་མོ་ག

ཅིག་པོ་ལ་ད་རུང་སྒམ་ནས་ཡོད་ཡ། དེ་ཙ་ན་དུས་མ་བདེ་མོ་ཡོང་བྱ་ཡིན་

ཡ། སྐྲ་ལྷས་ན་སྐྱོང་རྩེ་སྩོགས་ཡོང་བྱ་ཡིན་བ་ཡ་འོ་དེ་སྣུམ་བོ་ལག

་པ་ལ་འོ་དེ་མར་བོ་ང་ཏི་ཡུངས་དཀར་གྱི་མར་བོ་འཁུར་དེ་ནས་གཡུ་གདན

་བོ་མགོའི་ཁ་གཏང་སྟེ་མ་ནས་ཆ་བྱ་མན་ཡ། ང་ཏི་དགོན་པ་གནོད་ད་ནོག་

ཟེར་ཏེ། དེ་ཁ་ན་རྒྱབ་པོ་ལ་ལྷོག་པ་གྱོན་དེ་ཡང་ཨ་ཁ་སོང་སྟེ་གཡུ་ག

དན་བཏགས་སྟེ་ཡོང་བྱ་ཡིན་འདི་ཙུག་དུས་བདེ་མོ་ཡོང་བྱ་ཡིན། དག་ས་མ

་ནས་འདུག་ལོང་བྱོ་ལོང་ཚང་མ་འདུག་མི་འདུག་བཟའ་ལོང་མཐུང་ལོང་མེད

་པ་དེ་ཙ་ན་དལ་མོ་ཡོང་བྱ་ཡིན། ཞིང་གཅུ་ཆ་ཙ་ན་སུའ་མ་ཚར་ན་ཚིར་ལ་

ལྔ་དྲུག་བེས་ལ་ཆ་བྱ་ཡིན། སུའ་ཞིང་སྔས་མ་ཚར་ན་སྔས་ཡོང་བྱ་ཡིན། སུ

འ་ལྷབ་རྩེ་མ་ཐོན་པ་ཡོད་ན་སྐྱེ་བ་ཡོང་བྱ་ཡིན། སུའ་རང་འཐག་མ་ཚར་ན

་ཡ་ཏོ་ཡོང་བྱ་ཡིན། དག་ས་དེ་བོ་སག་བྱ་མིན་འདུག།།གཅིག་རྟེན་གཅིག་

གི་མི་གནོན་ཅིག་མ་སོག་པོ་འདུག་དག་སའི་མི་སག།། དུས་པོ་ད་བདེ་མོ་

འདུག་ཡ་བཟའ་རྒྱུ་མཐུང་རྒྱུ་འདུག་ཡ། མི་ད་འགྱུར་དེ་མ་ནོག་མི་འ

གྱུར་དེ་བ་རུ་ཆ་ཡིན་དུས་པོ་འགྱུར་ཏེ་མ་ན་ཧེ། ཕྱག་མཆོད་མེ་བྱོས་



དེ་ད་མ་ནས་འཁྲིད་དེ་འཁྱེར་དེ་རྒན་རྒོན་སག་དགེ་བ་དགེ་སྦྱོར་བྱོ

ས་ཟེར་དེ་ཙམཞིག་མོལ་ལ་མི་འདུག་ཧ་ལ་ང་ཏི་སྐྱབས་མགོན་རིན་པོ་ཆེ་

དང་ཆེ་ཚང་རིན་པོ་ཆེ་ཀུན་ནི་ཚང་མས་མོལ་དེ་ཡིན་ཚུག་དེ་སྩོགས་བྱོ

་མི་འདུག་དག་ས། གཅིག་རྟེན་གཅིག་གི་མི་གནོན་ཅིག་བང་རྒྱུགས་གཏང་

ཡིན་འདུག་དུས་པོ་ད། བཟའ་རྒྱུ་མཏུང་རྒྱུ་ད་རྒྱལ་བ་ཡིན་ཚུག་པ་ཡ་

མི་སག་སེམས་པོ་དལ་མོ་ཞིག་མ་འགྱུར་བ་ཡིན་བྱས་འདུག་ཡ། མི་ཚང་མ་སོ

ག་པོ་འགྱུར་དེ་མ་ན་ད་དེ་སྩོགས་ཟེར་ཡིན་ཡང་ན་རང་རང་གི་ལས་པོ་དེ

་སྩོགས་ཡིན་བླ་མ་དཀོན་མཆོག་མཁྱེན་ཡིན་མན་ཅི་ཤེས། ང་ཞ་ཙ་ན་མ་བདེ

་མོ་ཡོང་བྱ་ཡིན་ད་རང་འཐག་གཅུ་ཁ་ཆ་ཙ་ན་དེ་ཁ་རང་འཐག་འཐག་ཡིན་ཅིག

་གཡོས་རྔོ་ཡིན་ཞིག་མ་ན་བལ་འཁལ་ཡིན་ཅིག་སྐྱིད་པོ་ཡོང་བྱ་ཡིན་དེ

་ཙ་ན་བཟའ་རྒྱུ་མཐུང་རྒྱུ་ལྟོག་བྱས་ལྟོག་པ་མ་ནས་མི་ཤེས་ཡ་ང་ཞ་

ཀུན་ལ་བཟའ་རྒྱུ་མི་འདུག་པ་ཡ་ད་ཏ་ཀི་གཏུབ་དེ་ཐུག་པ་གཡོས་དེ་ཚོད

་མ་གཏང་དེ་མར་འོ་མ་ཅན་ཞིག་པ་པ་ཏུག་པ་ཅན་ཞིག་བཟའ་བྱ་ཡིན་ཡ་ཀ་རེ

་གོར་མེན་ནས་འབྲས་པོ་དང་བག་ཕྱེ་མ་ནས་འདུག་མི་འདུག།།དེ་ཙ་ན་མ་

སྐྱིད་པོ་ཡོང་བྱ་ཡིན་ཨ་ཅེ་ནིམོ་ཚང་མའི་མཐུད་མ་བྱོ་ཡིན་ཞིག་སུ

འི་མཐུད་མ་བསྡམས་ཡིན་ཞིག།། མཏུད་མ་ཟེར་ཡིན་འདི་ཀ་ཏ་ཏ་ལོང་ཟེར་

ཡིན་སྲིས་དེ་མ་བདེ་མོ་སྐྱིད་པོ་ཡོང་བྱ་ཡིན། དེ་ཙ་ན་ང་ཞ་ཧ་ཧ་ཟེར

་ཡིན་གླུ་གཏང་ཡིན་འགྲུལ་བྱ་ཡིན་སྐྱིད་པོ་བདེ་མོ་ཡོང་བྱ་ཡིན། ད་

དེ་སག་བྱོ་ལོང་འདུག་མི་འདུག་དག་སའི་མི་སག་བྱོ་ལོང་འདུག་ལོང་མེ

ད་པ་འགྲུལ་ཡིན་འདུག།། དང་ཞ་གླུ་ཏང་བྱ་ཡིན་མཚན་ནས་མཚན་རྦད་དེ་

གླུ་གཏང་ཡིན་རྩེས་གཏང་ཡིན། རྡབ་རྡུང་བྱ་ཡིན་དེ་ཙ་ན་རྡབ་ཡོང་བྱ་

ཡིན་ད་མན་ཀ་ནས་ཨོ་དེ་རྡུང་ཡིན་འདུག་བྱཡིན་ལེ་མ་སྐྱེད་པོ་ཡོང་

བྱ་ཡིན།  



དྲི་བ། ཨ་ཕྱི་ལེ་ཡ་ལེ་ད་སྔོན་མའི་དུས་དང་དང་འདི་རིང་དུས་ལ་ད་བུ

་ཚ་དང་བུ་མོའི་ལས་ཚིར་ནང་འགྱུར་བྱ་གཟིགས་ས།(17:30) 

ལན། ད་དག་ས་ཅང་བལ་ལང་འཁལ་བ་མི་འདུག་བུ་མོ་སག་གས་དེ་ཙ་ན་ནི་བུ་ཚ

་སག་གས་འདི་ཙུག་བྱས་དེ་གཡོག་ཏོ་གཡོག་བྱ་ཡིན་ཡ། བུ་མོ་སག་གས་འདི

་ཙུག་བྱ་ཡིན་བལ་འཁལ་བྱ་ཡིན་ཡ། ཉི་མ་ཉི་མ་ད་སུས་བལ་ཅན་དེ་ཀ་བལ་འ

དི་ཙུག་བྱས་དེ་བལ་གྱི་འདབ་མ་བྱོ་ཡིན་བག་རྩེ་ནང་གཏང་བྱ་ཡིན། འདི

་ཙུག་བྱ་ཡིན་བལ་འཀལ་ཡིན་གླུ་གཏང་ཡིན་རྩེས་གཏང་ཡིན་ཧ་ཧ་གཏང་ཡིན

། སྔོན་མའི་དུས་མ་བདེ་མོ་ཡོང་བྱ་ཡིན་ལེ། དག་ས་ཀ་རེ་མ་ནས་ལེ་བུ་

མོ་སག་གས་བལ་འཁལ་བ་མི་འདུག་ལེ། ང་ཞ་རྒན་མོ་སག་གས་ནི་འཁལ་ལད་ཨ་

རེ་ཁལ་ཕུད་ཁ་ཤས་འཁལ་ལས་ཡིན་ཡ། དག་ས་སླ་བྱས་ཤིག་སླེ་འདུག་དའ། བུ་

མོ་ཆེན་མོ་དང་ཆུང་རྩེ་ཡིན་ནང་སླ་བྱས་ཤིག་སླེ་ཡིན་འདུག ། དུས་པོ་

མ་ནས་འགྱུར་སོང་དེ་ཡིན་སྩོགས་པ། ལ་ཀུན་བལ་འཁོལ་ཤིག་གྱོན་ཆས་གྱོ

ན་བྱས་མན་ན་ཟེར་ན། ཅི་ཅོའད་ཨ་ཕྱི་གྱོན་ཆས་ནང་རས་ཤིག་ཉོས་དེ་རས་

ཤིག་གྱོན་པ་འགྲིག།། ཐེར་མའི་ཉོས་དེ་ཁྱོངས་པ་འགྲིག་ཟེར་ཡིན་འདུག

་ཡ། ང་ཞ་ནི་འདི་སྩོགས་པོ་གྱོན་ཡིན་མི་ཚེ་འབུད་དེ་ཡིན་ཡ། འདི་མ་ན

ས་མུ་གྱོན་མི་ཤེས་ཡ། འདི་བོའི་ཁ་ཐོག་ལ་རས་ཤིག་བསགས་ན་བསགས། དག་ས

་མ་ནས་རྐེད་པ་པུས་མོ་མ་ནས་ཅི་ཡོང་ཡིན་ད་ང་སྩོགས་པོའི་སང་ཆུང་

རྩེ་ན་ཆུང་སག་གས་རྐེད་པ་པུས་མོ་མ་ནས་ཅི་ཡོང་ངད་ནི་རས་ཆད་ཅིག་

གྱོན་ཡིན་ཕྲུ་གུ་ཙ་ནས་ཕར་ལ་དེ། ང་ཞ་ཙ་ན་ཨ་རི་མགོ་སོང་དེ་མེ་མེ་

ཀུན་ནི་ཨ་རི་དྭགས་ཀྱི་ཤ་རིལ་བཏུས་ཏེ་ཁྱོང་བྱ་ཡིན་བྲག་གསེབ་ན་

དེ་བོ་ཚིག་ཁ་འཐགས་པ་དྲོ་མུལ་ཞོག་བྱོས་དེ་ནང་ནི་ཕྲུག་གུའི་ཚང་

ངུ་ཟེར་ཡིན་སླན་བའི་དཀྱིར་དཀྱིར་བྱོས་དེ་ཡོང་བྱ་ཡིན། མཐའ་ཐོ་མཐ

འ་མ་ལ་འདི་ཙུག་བྱས་དེ་ཡམ་ཡམ་ཞིག་དེ་ནང་ཤ་རིལ་བོ་གཏངས་པ་དེ་ནང་

ཕྲུ་གུ་འབོར་པ་དེ་ནས་འགྲུལ་བ་རྐང་མགྱོགས་ཅན་རྒྱལ་བ་ཆ་བྱ་ཡིན་



ཟེར་འདུག་ལེ། དེ་བོ་ལ་མ་ཆ་མ་འཁྱུད་མཁན་ནས་དང་རྭའི་ནང་ནས་ར་མ་སག

་གས་བིལ་བསྡུས་ཏེ་ཁྱོང་དེ་སྐམ་དེ་བིལ་བོ་ཚགས་མའི་ནང་བཙགས་དེ་

བིལ་ནང་གཏང་བྱ་ཡིན། ད་དག་ས་ནི་ཚང་ངུ་གྱོ་མཁན་འདི་སྩོགས་ཕ་ལེན་

ལེན་ནས་རས་ཆད་ཁ་ཤས་གཏིང་སྟེ་ནང་ཡུ་རྭ་ཟུམ་སྟེ་ཉི་མ་གཏང་ཡིན་འ

དུག།། ང་ཞ་ཙ་ནས་འདི་ཙུག་བདེ་མོ་ཡོང་བྱ་ཡིན་ལེ། དེ་ཙ་ན་ནི་འདི་

སྩོགས་བྱོས་དེ་འབོར་བྱ་ཡིན་ཕྲུ་གུ་སག་ནི། ད་ཇ་སྲུལ་སྟེར་དེ་ཆང་

སྲུལ་སྟེར་དེ་མ་ནས་ཁར་གཞི་གཏང་བྱ་མན་ག་ནས་ད་དག་ས་ཕྲུ་གུ་སག་གས

་སྐྱེས་དེ་ནང་ཁར་གཞི་གཏང་བ་མིན་འདུག། ཨ་མས་པི་པི་མ་གཏང་བ་འདི་ར

་བཏ་ནང་འོ་མའི་གཏང་ཡིན་འདུག།། ཏོར་ཞིག་ནི་པི་པི་གཏང་འདུག་དེ་མ་

ནས་གཏང་བ་མི་འདུག།། མ་ནས་ཅི་ཟེར་འདུག་ག་རེ་གདོང་འགྱུར་འདུག་ལོ་

གདོང་ལགས་མོ་འགྱུར་འདུག་ལོ་ཟེར་ཡིན་འདུག་དེ་ཆེན་མོ་སག་གས། ང་ཞ་

ཟ་ནས་ལོ་གསུམ་པྲུ་གུ་འགྲུལ་འགྲུལ་པིཔི་གཏང་བྱ་ཡིན། 77ཚ་བོ་ཚ་མོ

་ཚང་མ་ལ་པི་པི་གཏང་བྱ་ཡིན། དག་ས་གཏང་བ་མི་འདུག།། དུས་པོ་ཁོ་རང་ཡ

་མཚན་འདུག་དའ་ཟེར་ཤེས་ཤེས་མི་འདུག།། དེ་ཙ་ན་ང་ཞའི་དུས་པོ་ད་བདེ

་མོ་ཡོང་བྱ་ཡིན་བ། དེ་ཙ་ན་ང་ཞ་རི་བ་གླང་བལྟ་ཆ་ན་རི་ལུག་བལྟ་ཆ་ན

་གཉིད་ལོག་སྟེ་འདུག་ན་གར་ཆ་ན་ཅི་ཡོད། དག་ས་དེ་སྩོགས་པེ་ནེ་སྟོང

་གཅིག་ཡ་ལྔ་བརྒྱ་ཞིག་འཁུར་དེ་གཉིད་ལོག་ན་བི་ཀེམབ་པའི་དཀོགས་ཡང

་ན་བསད་དེ་ནང་ཆ་བྱ་ཡིན་ཚུག།། དེ་ཙ་ན་གེ་འགྱེལ་དེ་འདུག་ནའང་ཅང་

མེད་ཀྱག།། ང་ཞའི་མེ་མེ་ཀུན་ཁ་ཅུལ་ན་ལ་ཆ་ཡིན་འདུག་ཡ་རྟ་ཁ་རྟ་གྲོ

་བཀལ་དེ་འབྲས་དང་བག་ཕྱེ་བཀལ་དེ་ཁྱོང་འདུག།། དེ་འགལ་གང་པོ་ལ་ལོ་

གཉིས་གཉིས་འབུད་བྱ་ཡིན། ད་དག་ས་ག་རེ་ནི་བོ་ར་ཀུན་ལ་ཟླ་འཚོ་མི་འ

དུག།། ཅི་བྱེད་ནི་ཅི་ཤེས། ང་ཞ་རྒན་རྒོན་སག་གས་ནི་ད་རུང་འབྲས་བག་

ཕྱེ་བཟའ་ཉན་བ་མི་རག་པ་བཟའ་འང་མེད་ལེ་ཡ། ཆུང་རྩེ་ཚང་མ་ནི་ཕྲུ་གུ

་ཟ་ནས་སེར་པོ་ཆ་ཡིན་འདུག་ཆ་མ་ནས་ཅི་ཆ་ཡིན་ང་ཏི་པ་པ་ཐུག་པ་མ་གཏ

ངས་པ་འཆོ་ནི་འབྲས་བག་ཕྱེ་རིག་ཤོ་རོབ་ཤ་རབ་ཟེར་མཁན་ཀུར་ཀུ་ར་མེ



་གི་དེ་བི་སག་སྐམ་པོ་བཟའ་ཡིན་འདུག་པ་ནི། དེ་ནི་ཕྲུ་གུ་ཅི་འདོད་

ཡིན་ནི། ད་ང་ཞའི་ཚ་བོ་ཚ་མོ་རིག་ཚོད་མ་ཟོ་ཟེར་ན་མི་བཟའ་ཨ་ཕྱི་ཚོ

ད་མ་ཟེར་ན་ང་ཞ་གཉིད་ལོག་གད་ཚོད་མ་ནང་པ་པ་གཏང་ན་ང་ཞ་མེ་གི་གཏོང

་འབྲས་བྱོས་དེ་གཏོང་འབྲས་དང་དའལ་ཚོད་མ་མི་བཟའ་ཨོ་སྩོགས་ཟེར་ཡི

ན་འདུག་དུས་པོ་ཁོ་རང་འགྱུར་དེ་ཡིན་ཚུག་པ། ང་ཞ་ཆུང་ངུ་ཙ་ན་ཨ་མ་

ལེ་ཏ་ཀི་མེ་བསྲེགས་དེ་མཉམ་པོ་མར་དང་འོ་མ་གཏང་བྱ་ཡིན་ཡ་དེ་ནི་

ཉི་མ་ཚེ་རེ་ཅང་མེད་ཀྱག།། དག་སའི་ཕྲུ་གུ་ཀུན་འབྲས་ཤིག་ནི་བཟའ་ཡི

ན་འདུག་ཡ་ཁར་གཞི་བཟའ་མི་འདུག།། དུས་པོ་ཡ་མཚན་འདུག་པ་ཡ་ནོ་ནོ་དའ

་ཅི་བྱ་ག་རེ། འཇིགས་པོ་འདུག་ད་དང་དེ་རིང་རི་ཀུན་ལ་འགྲུལ་ན་ཨ་ཁ་

སི་པ་འཇིགས་མོ་བ་གླང་བལྟ་ཆ་ན་ཨ་རེ་ཁ་ཤུ་གུ་བལྟན་དེ་མ་ན་ཆ་འཇུག

་པ་མེད། དེ་བོ་འཁུར་དེ་མའཀྱེར་ན་ཆ་འཇུག་པ་མེད་ཚར་ཙམ་ལོག་དེ་ཡོང

་དགོས་སད། དེ་བོ་མེད་ན་འགྱེན་ལ་ཆ་བཅུག་པ་མི་འདུག།། དག་ས་ད་བམ་པོ

་དུག་པ་མི་འདུག་དེ་མ་ན་ཆ་བཅུག་པ་མི་འདུག་མི་དུ་བག་འཁུར་དེ་བ

སྲུངས་དེ་འདུག་འདུག།། ང་ཞའི་ཡུལ་བའི་ཁ་གོར་མེན་ཚུག་དེ་ཟེར་དེ་

རྒྱལ་བ་ཆ་བྱ་ཡིན་ཟེར་དེ་ཅི་ཆེན་དུད་འགྲོ་སག་གའང་ཆ་བཅུག་པ་མི་འ

དུག།། ཐོབ་པོ་ཅི་ཐོབ་ཡིན་ད་འགྲུལ་སའི་ལམ་མེད། 8ཁྱི་འདུག་ད་ཁོ་རང

་བེ་ཏོ་སྐྱེ་ནང་རམ་རིའུ་སྐྱེནང་བསད་དེ་བཟའ་ཡིན་འདུག།། ར་ལུག་ཀུ

ན་སི་པའི་རྐུས་དེ་འཁྱེར་ཡིན་འདུག།། ཁགས་པོ་སོང་ཧ་ལེ་འདི་སྩོགས་

བྱས་པ། སྔོན་ལ་སྤྱང་ཁྱི་བཟའ་ན་བཟའ་དག་ས་ཀྱི་བཟོས་དེ་ལུས་ས་མི་འ

དུག།། སྐྱིད་པོ་ཟེར་འདུག་ང་ཞ་རྒན་རྒོན་སག་ག་ནི་སྐྱིད་པོ་ཚོར་བ་

མེད་རག།། སྔོན་གྱི་དུས་མ་བདེ་མོ་འདུག།།  

དྲི་བ། ཨ་ཕྱི་ལེ་སྔོན་མ་ཡིན་ན་ཁ་བ་མང་པོ་འབབས་སྟེ་ཆུ་ཚང་མ་གཙང་

མ་ཡོང་ང་ནོག་པ་དག་ས་ཁ་བ་མ་འབབས་ཧུན་མེད་ལ་ཆུ་ལོག་ཡོག་བྱས་ཆུ་འ



ང་གཙང་མ་མེད་མཁན་བོ་ཅི་ཞས་དེ་ཡིན་ནོག་ནམ་ཟླའི་འགྱར་བྱ་བོ། (28:2

5) 

ལན། ད་དུས་པོ་ནང་མཉམ་པོ་ཅི་ནོ་ནོ་ལེ་དག་ས་སྤྲིན་ཞིག་ཆད་དོག་པ་ལ

ན་ཞིག་ཟེར་ཡིན་འདུག།། དེ་ཙ་ན་ང་ཞ་ཕྲུ་གུ་ཙ་ན་ནི་མ་ན་ཁ་བ་འདི་ཀ་

བསླེབས་བྱས་གཏང་ཡིན་འདུག་ཡ། ང་ཞ་ཨ་ཕ་པ་མནམ་དུ་ཨ་ཐང་ན་རར་རྫི་ཆ་

ན་པུས་མོའི་ཁ་ན་ཉྭ་བསླེབས་ཡིན་འདུག་ལེ་ཡ། མེ་མེ་ཀུན་ནི་ད་ཀྱེད་

རང་མི་ཉན་ནོག་ཧེ་ཟེར་ཡིན་ཞིག་ལོག་སྟེ་གཏང་འདུག།།ཁ་བ་ཡོང་ཡིན་འ

དུག་དུས་ལ་ཆར་ཆུ་འབབ་ཡིན་འདུག།།ཆུ་ལོག་ཡོང་བ་མི་འདུག་གྲོག་པོ

འི་དང་ལྕང་མ་ཚས་ཀུན་ལ་ནོག་སན་གཏང་བ་མི་འདུག།། དེ་ཙ་ན་དུས་ནམ་ཟླ

་བདེ་མོ་འགྲུལ་ཡིན་འདུག། ཆར་པ་དང་ཁ་བ་པུས་མོའི་ཉྭ་ཁ་བསླེབས་བྱས

་ཡོང་ཡིན་འདུག།། ཅང་ནོག་སན་གཏང་བ་མི་འདུག་ལེ། རྩྭ་སྐྱེ་འདུག་ལེ་

རིང་མོ་རི་ཀླུང་ཚང་མ་རིའུ་ལུག་གུ་ཀུན་ནུབ་བྱས་ད་དག་ས་དང་ཞིག་ཆ

ར་པའི་ཡོངས་པ་རྦད་དེ་མ་ན་ས་ཚང་མ་འབྲུས་གཏངས་ཏོག་ཆུ་ཡོང་སྟེ་ཆུ

་མིག་ཚང་མ་བཀབ་གཏངས་ཏོག།། སྔོན་ལ་དེ་སྩོགས་མ་ན་ཡོང་བྱས་མན་ལེ་ང

་ཞ་ཀུན་ཨ་ཕོ་ཏོ་ལ་ཆ་ན་ཆུ་ཀུན་འཁྱུར་འཁྱུར་ཆ་བྱ་ཡིན་རྒྱབ་ལོག་ལ

་ད་དག་ས་རགས་གཏང་སའི་ཁ་ཆུ་ཡོང་སྟེ་ད་དག་ས་ཞིང་ཁ་ཤས་འཁྱེར་མ་ན། 

ཕོ་ལོང་ཞིག་འགྱུར་དེ་ཡོངས་ཏོག་ལེ་སྔོན་མ་ན་མ་བདེ་མོ་ཡོང་བྱ་ཡི

ན། ཆུ་ལོག་དེ་སྩོགས་མ་ནས་ཡོང་བྱ་མིན་མ་བདེ་མོ་ཡོང་བྱ་ཡིན། ནམ་ཟླ

་བདེ་མོ་ཡིན་ཚུག་ཨ་ཅེ་ནོ་མོོ་སག་འཁོར་ཡིན་རྩེས་གླུ་གཏང་ཡིན་དག

་སའི་འདུག་ལོང་མི་འདུག་སྔ་ཏོག་ག་ག་ཌི་ནང་ཆ་ཡིན་འདུག་ཕྱི་ཏོག་ག

་ལོག་ཡོང་འདུག་ང་ཞ་ཆུང་ངུ་ཙ་ན་གླེའ་ཆ་ཙ་ན་རྒྱགས་འཁུར་དེ་འགྲུལ

་དེ་ཆ་བྱ་ཡིན། གཡུ་བཏགས་དེ་ཨ་རེ་བ་མགོ་རྐུན་མ་འདུག་ཟེར་དེ་གཡུ་

གདན་པོ་བཀབ་སྟེ་ཆ་བྱ་ཡིན། ཕྲུ་གུ་འཁུར་དེ་དག་ས་ཀ་རེ་ཨོ་དེ་ག་ཌི

་ནང་སོང་སྟེ། ང་ཞ་ནི་ཕྱི་མི་མི་རྒན་སོང་པ་མི་མཏོང་ཤིག་ཅི་ཡོད་ད



འ། ཁ་གཏངས་སྟེ་རུད་ཡོང་བྱས་ཀྱི་མན་ནས་ཆུ་མ་ནས་ཡོང་བྱ་མིན་རུད་

ནི་ཡོང་བྱ་ཡིན་རི་སག་ཁ། ང་ཞའི་ཨ་མ་སག་གས་རི་དྭགས་བཀབ་ཏོག་ཟེར་

ཡིན་འདུག་ཝ་མོའི་རྗེས་འདུག་ཟེར་ཡིན་འདུག། ། དུས་པོ་འགྱུར་དེ་ནོག

་ཟེར་འདུག་དུས་པོ་འགྱུར་དེ་ག་རུ་ཆ་ཡིན་མི་རྣམས་འགྱུར་དེ་མ་ན་

ཧེ། དག་སའི་མི་ཚང་མ་འདུག་ལོང་ཡོང་བ་མི་འདུག།། ཟ་ལོང་མཐུང་ལོང་མེ

ད་པ་འགྲུལ་ཡིན་འདུག་ཅི་ཤེས། ང་ཞ་ཨ་ཕྱི་མེ་མེ་སག་ནི་འགྲུན་ཉན་ན་

མེད་རག་འདུག་གད་སྔོན་མ་སྩོགས་ལ། ཡིན་ད་སྔོན་མ་སྐྱིད་པོ་ཡིན་ཚུག

་པ་ཟ་རྒྱུ་ནི་རང་གི་ནས་དང་གྲོ་ཟོས་པ་ཤེད་ཅན་སོང་དེ་ཡིན་ཚུག།། 

དེ་ཙ་ན་ཅི་ཡོད་ཀ་ར་ཕུག་མ་ལ་བཙོང་བ་ཁྱོང་བྱ་ཡིན། ཇ་མེ་དྲུད་གསུམ

་བོ་ཁྱོང་བྱ་ཡིན་ང་ཞ་ཆུང་ངུ་ཙ་ན།  

དྲི་བ། དེ་ནི་ཨ་ཕྱི་ལེ་དང་དེ་རིང་ཆུ་ལོག་ཡོང་བྱས་ཆར་པ་དང་ཁ་མི་

གཏང་བྱས་ཀུན་ང་ཏང་གི་ལྷ་ཀླུ་ཀུན་འཁྲུགས་དེ་ཡིན་ནོག་ཟེར་འདུག་པ

་བདེན་པ་ཡིན་ནོག་ག།།(34:16) 

ལན། ད་ཅི་ཤེས་ཟེར་ཤེས་ཤེས་ནི་ག་རེ། ལྷ་ཀླུ་འཁྲུག་རྩི་བ་མ་བྱོ་ཡི

ན་ན་སྔོན་ལ་ང་ཞ་ཙ་ན་ནི་ཆོ་ག་གཏངས་སྟེ་མན་ནས་ཕྱི་ལོག་ག་འབིང་བྱ

་མིན་ཡ་ཕྲུ་གུའི་ཆུ་སྟན་ཕྱི་ལོག་ག་འཕྱིང་བྱ་མིན་ཡ་ང་ཞའི་ཨ་གདོ

ང་རི་ཟེར་དེ་ཡོད་ཡ་གདོང་རི་ཁང་ས་འཕྱིང་བྱ་མིན། མེ་མེ་ལྷ་རྟེན་ལ

་མཇལ་ལད་ཟེར་དེ་དགོན་པ་མཇལ་ལད་ཟེར་དེ་གདོང་རི་ཨ་རི་ཁ་འཕྱིང་བྱ

་མིན་ལེ། ཨ་རི་ཁ་ལྷ་རི་ཡོད་ཟེར་དེ་དག་ས་ནི་མ་ནས་ཕྲུ་གུ་འབྱོར་ན

ས་ཞག་གསུམ་ན་གླེ་ནས་ཁྱོང་འདུག།། འདི་ནས་གླེ་ཆ་ཡིན་འདུག་ཅང་པ་ཏ་

མེད་པ་ཡིན་ཚུག།། ལྷ་ཀླུ་མ་བརྩི་མ་ན་ཧེ་མ་བརྩི་ཡིན་ཐིག་འདུག།། མི

་གྲོངས་སྟེ་ནང་མགྱོགས་པ་འཕིང་ཡིན་འདུག།།དེ་ཙ་ན་ཟླ་རེ་རེ་བསྲུང

་སྟེ་འདུག་བྱ་ཡིན་ད་དག་ས་ཞག་བདུན་མན་ནས་བསྲུང་བ་མིན་འདུག་ལེ། 

དེ་ཙ་ན་ནི་ཟླ་གཅིག་བསྲུང་སྟེ་སངས་གཏང་སྟེ་མན་ནས་འབིང་བྱ་མིན་



ལེ། མནའ་མ་མག་པ་གྲོངས་ན་འབིང་བྱ་མིན། ད་དག་ས་ནི་ཅང་ལྷ་ཀླུ་མ་བ

རྩི་མ་ན་ཧེ། ཅི་ཤེས་ད་ཅི་ཟེར་ཤེས་ཡིན་ག་རེ། སྔོན་ལ་ནི་ཨོ་སྩོགས་

བྱོ་བྱ་ཡིན་ཡ། ཕྱུག་པོ་སག་ཁོ་རང་སོང་སྟེ་ཁ་ཅུལ་ན་ཁྱོང་སྟེ་ནོག་

ཡ་དམྱལ་བ་ཅན་ནི་ཉོས་སྟེ་འདུག་བྱ་ཡིན་ཡ། ར་མ་ལུག་གུ་སྲལ་དེ་བལ་

ཀུན་སྦྲགས་སྟེ་གོས་བྱོས་དེ། རལ་བོ་སྦྲགས་སྟེ་ཕྱ་ལི་ཟེར་དེ་འབོལ

་གདན་ཟེར་དེ་བྱོ་བྱ་ཡིན། འབོལ་གདན་ནང་རྩྭ་རྒྱངས་སྟེ་ཡོང་བྱ་ཡིན

། བལ་ལ་གོས་བྱོས་སྟེ་དག་ས་གོས་སང་གྱོན་ན་མི་འདུག་པ། བལ་ལ་འཕྱིང་

པ་ཟེར་དེ་བྱོས་སྟེ་གོས་བྱོས་སྟེ་གྱོན་བྱ་ཡིན། ང་ཏི་རྐང་ཤུབ་སླས

་སྟེ་གྱོན་བྱས། ཅ་པལ་ཟེར་དེ་ཡོང་འདུག་ཡ་ཟི་རུ་བཏགས་སྟེ་ཡང་ཟི་

རུ་འབུད་ན་འབུད་ཆ་འདུག་ཡ། དེ་ཙ་ན་དུས་པོ་མ་བདེ་མོ་ཡིན་ཚུག་པ་ཡ་

བུ་ཚ་ཚང་མ་པ་བུ་བྱོ་བྱ་ཡིན་ཡ། བུ་མོ་ཚང་མའི་བལ་འཁལ་ཏེ་སྣམ་བུ་འ

ཐག་བྱ་ཡིན་ཡ། བུ་ཚ་ཀུན་ཕྱྭ་ལི་འཐག་བྱ་ཡིན་ཡ། ཁུ་རུ་འཁལ་ཏེ་དུས་

པོ་མ་བདེ་མོ་ཡོང་བྱ་ཡིན་དག་ས་འདུག་ལོང་འདུག་མི་འདུག་ཡ། དེ་ཙ་ན་

དང་རྭ་སྩོགས་ལ་འཛོམས་ཏེ་བསིལ་ལ་འདུག་བྱ་ཡིན་ཡ། ཡོང་ཤིག་ཧེ་ཡུལ་

པའི་ཁ་ཏོག་ག་ཟེར་ཏེ་ཨོ་དེ་སྒང་ཤིག་ཏག་ཏག་ཞིག་ཡོད་ཡ་དེ་ཁར་ཉི་མ

་འདུག་བྱ་ཡིན་ཡ། ཆུ་རས་ལ་ཆུ་གཏང་བ་སོང་ཧེ་ཆུ་ཚར་འདུག་གཉིས་ཐོ་བ

སླེབ་ཡིན་འདུག་ཆུ་ཁྱེད་རང་ལ་བསླེབས་ཡིན་འདུག་ཟེར་བྱ་ཡིན། དག་ས་

ནི་མ་ནས་སྐ་ཞིག་བཏངས་སྟེ་ལོ་གཅིག་ལ་མགོ་ནས་ལོ་གཅིག་ལ་མཇུག་ནས་

གཅུ་འདུག།། བདེ་མོ་ད་འདུག་ཡ་བུ་མོ་ཚང་མ་གཅིག་དང་གཅིག་ཁ་ཇ་འཁུར་

དེ་པེས་ལ་ཆ་བྱ་ཡིན་ཡ་ཚིར་ཚིར་ལ་སུའི་རྩྭ་དང་སུའི་ཚོད་མ་གཏུ་ཡི

ན་ཞིག་མ་སྐྱིད་པོ་འདུག་ཡ། ཏ་ཀི་པ་པ་འོ་མ་ཀུར་དེ་མ་བདེ་མོ་ཡོང་

བྱ་ཡིན་ཡ། དག་ས་དེ་འཁྲིམས་པོ་ད་རུང་ལུས་དེ་ཡོད་སུ་སུ་མ་ཚར་ན་ཡ་

ཏོ་ཡོང་ཡིན་བ་ཟེར་ཡིན་བྱོའད། ང་ཞའི་མནའ་མ་ཨ་མ་ཚང་མ་འབྲོག་ལ་ཆ་

བྱ་ཡིན་ཡ། ང་ཞ་རྒན་རྒོན་ཚང་མ་དབྱར་པའི་ཁ་དགུན་པའི་ཁ་འདི་ཁ་འདུས

་སྟེ་ཡོངས་སྟེ་ནོག་ཡ། ཡང་ལྟད་མོ་རིག་ཙ་ནའི་འབབས་སྟེ་ཡོང་སྟེ་ནོ



ག་ཡ། ད་རུང་མ་འགྱུར་བ་བདེ་མོ་རིག་ཡོད་པ་ཡ་ཆུ་ལོག་ནི་ཡོང་འདུག་

དུས་པོ་ཁོ་རང་ཅི་འགྱུར་དེ་ཡིན་ཅི་ཤེས། དུས་ད་འགྱུར་དེ་ཁོ་ག་རུ་

ཆེད་ལྷ་ཀླུ་མ་བརྩི་མ་ན་ཧེ།  

དྲི་བ། ཆུ་ལོག་ཀུན་མི་ཡོང་བྱས་ལ་ང་ཏི་ཅི་བྱོ་དགོས་བྱ་ནོག།། 

ལན། དཀོན་མཆོག་མཁྱེན་ཕྱག་འཚལ་ཟེར་དེ་ང་ཏི་མེ་མེ་སྣང་རྟེན་ལ་བཅོ

ལ་བྱས་མ་ནས་ཅི་བྱོ་ཡིན། ཆོས་མ་ཎི་ཕྱག་འཚལ་བྱས་རིག་བྱོ་བྱས་མ་ནས

་ག་རུ་རད་ད་ཆའད། དགོན་པ་བཅོལ་བྱས་མ་ནས་ང་ཞའི་དགོན་པ་སེར་སྐྱེམས

་གཏང་ན་ཆུ་ལོག་ཡོང་ཙ་ན་ཇབ་ཆད་འདུག།། མུ་ཡོང་བ་མེད། ང་ཞའི་མི་རས་

པོ་ལ་བཤད་ལོ་མེད་མ་ནས་ཙམ་ཤིག་ཐང་འདུག་ཆུ་ཡོང་བྱས་སྩོགས་ངཞའི་

མེ་མེ་སྣང་རྟེན་ནས་སྐྱོབ་དེ་ཡིན་ཚུག་པ། ང་ཞའི་ད་སྔོན་ལ་ཆུ་གཉིས

་གཉིས་གསུམ་གསུམ་ཀ་སྟོན་ཐོག་བཏབ་བྱ་ཡིན།  


